
Loi-sin lau tho-lun

Sia Lomasii ke hochhu  [Yung Phakfasii (Kaufi Lomasii), i = u;] Tai Khaisi

Ngai he yit-sa Thoivan Holo-ngin, punloi m-siit kong Hakfa. Yit ngien yi chhien khoisii hok Thoivan
ke Siyen Hakfa, he yung khon Phakfasii(Lomasii) lau Honsii thuicheu ke Sinyuk Siinkin ke fapthu hi
hok. Ngai hok Hak ke siichiet, he khon Siinkin ke Phakfasii (Lomasii) loi hok ke.

Liasii, khon Hakka Thoivanfa Chonkhan, khon ke yung Honsii sia ke Hakfa sa mo kha kiak,
fanchon he khon Lomasii sia ke Hakfa kha kiak. Khon ke yung Honsii sia ke Hakfa ke siichiet, voi
kamkok khon-ten ke he Petkinfa, mhe khon-ten Hakfa.

Ngai lau-to lia he yinvi ngai hok Hak ke siichiet he yung Lomasii loi hok.

To-chhia Te Khaisu (Hakka miang: Tai Khaisi) , Thoipek
ALBERT CHU ke siong-fap:
Khaisi hiung ke kin-ngiam chhin yu yi-sii. Ngai song ki khi (thi 7 khi) tu lia yu sia Lomasii ke ho-
chhu. Ngai mo siong to lia tiam. Kho-kien Honsii mo yit-thin he yi-heu Thoivan ngi-ngien thin-
chok oi yung to ke. Yung Honsii he sit-koan ke mun-thi. Chhiong Khaisi hiung hok Hakkafa yung
Lomasii khoi-si, ki chhii-yen (naturally) tui Hon-sii kam-kok mo mak-ke pit-yeu. Han yu yit-tiam m-ti
chhung-yeu mo? Khaisi hiung chhin heu-sang, chang ngi-siip chhut-teu thin-thin. Chhiong ngai lo
kut-teu(old bone), yung Lomasii chhiu mo an kien-tan.

Khon lia fung sin-e, ngai kam-kok, ha-yit thoi ke ngin, yu ko-nen m-sii yung Hon-sii, yung
Lomasii loi sia Hakka lau Hoklo Thoivanfa. Yet-nan (Vietnam) lau Hon-koet (Korea) cho tet fit-thet
(discard) Hon-sii. Ngit-pun (Japan) to-kin han oi yung Honsii mo fap-thu fit-thet Hon-sii. Hakka lau
Hoklo Thoivanfa lia ha khoi-sii fat-chan (develop) sia-fap, ngai siong pi Chung-kuet-fa kha yu ko-
nen fit-thet Hon-sii. '

Tu lia thien-no (computer) ke sii-thoi, chhion yung Lomasii m-yung Hon-sii, yu chhin-thai ke
li-yit (incentives). Put-ko, ngai tu song ki khi (thi 8 khi) ma yu kong to. Muk-chhien, han yu chhin
thai ke mun-thi. Chhu-liau vun-hok, Lomasii thin-chok ma oi tu siit-yung ke fong-mien(practical

aspect) loi sia. Hi-mong kha-to ngin loi yung Lomasii sia khon e.

